
Numri i lëndës: 2019:265342 

Datë: 17.08.2021 

Numri i dokumentit:     02091720 

 

      ARJ nr. 77/2021 

GJYKATA SUPREME NË PRISHTINË, kolegji në  përbërje nga gjyqtarët: Ragip Namani, 

kryetar, Shukri Sylejmani dhe Muhamet Rexha, anëtarë, me pjesëmarrjen e bashkëpunëtorit 

profesional, Sherif Krasniqi, procesmbajtës, në kontestin administrativ të paditësit, J.A. nga ..., 

Rr. “...”, ..., kundër të paditurës Ministria e Punës dhe Mirëqenies Sociale, Departamenti i 

Pensioneve,(MPMS-DP) në Prishtinë, me bazë juridike anulim i vendimit të paditurës me rastin 

e ndërprerjes së pensionit të dy fishtë , duke vendosur lidhur me kërkesën e të paditurës MPMS-

DP, për rishqyrtim të jashtëzakonshëm të vendimit gjyqësor, paraqitur kundër aktgjykimit  të 

Gjykatës së Apelit  në Prishtinë, AA. Nr.353/2020 të  datës 28.05.2021, në seancën e kolegjit të 

mbajtur me datë, 11 Gusht 2021, merr:  

 

                                                               A K T GJ Y K I M 

 

Refuzohet si e pa bazuar kërkesa për rishqyrtim të jashtëzakonshëm të vendimit gjyqësor, e  të 

paditurës Ministria e Punës dhe Mirëqenies Sociale-Departamenti i Pensioneve, me seli në 

Prishtinë, e paraqitur kundër aktgjykimit të Gjykatës së Apelit në Prishtinë –Departamenti  për 

Çështje Administrative, AA. Nr.353/2020, të  datës 28.05.2021.  

 

     A r s y e t i m i 

 

Me aktgjykimin e kontestuar të Gjykatës së Apelit, AA. Nr.353/2020 të  datës 28.05.2021, është 

refuzuar si e pabazuar ankesa e të paditurës, Ministria e Punës dhe Mirëqenies Sociale, 

Departamenti i Pensioneve, ndërsa është vërtetuar aktgjykimi i Gjykatës Themelore në Prishtinë-

Departamenti për Çështje Administrative, A nr.280/17 i datës 04.02.2020.  

  

Kundër aktgjykimit të lartë cekur të Gjykatës së Apelit, përfaqësuesja e të paditurës MPMS-DP, 

Ministria e Drejtësisë-Avokatura Shtetërore, në afat ligjor në Gjykatë Supreme ka paraqitur 

kërkesë për rishqyrtim të  jashtëzakonshëm të vendimit gjyqësor, me të cilën  e konteston 

ligjshmërinë e të njëjtit për shkak të ; shkeljes së të drejtës materiale dhe shkeljes së dispozitave 

të procedurës. Propozon që kërkesa e të paditurës të aprovohet në tërësi, aktgjykimi i kontestuar  



 Numri i lëndës: 2019:265342 
 Datë: 17.08.2021 
 Numri i dokumentit: 02091720 
 

2 (4)  

   
2

0
2

1
:1

4
7

0
1

6
 

i Gjykatës së Apelit AA nr. 353/2020, i dt. 28.05.2021, dhe ai i gjykatës së shkallës së parë, A 

nr. 280/17 i dt. 04.02.2020, të ndryshohen dhe të kthehet në fuqi  vendimi i të paditurës i MPMS- 

DP, nr. ..., dt. 15.09.2016, ose të anulohen aktgjykimet e kontestuara,  dhe çështja të kthehet në 

rishqyrtim dhe rivendosje.  

 

Gjykata Supreme  në bazë të nenit 53 të LKA, ka mbajtur seancën e kolegjit, dhe pas vlerësimit 

të aktgjykimit të atakuar dhe atij të shkallës së parë, sipas theksimeve nga kërkesa për rishqyrtim 

të jashtëzakonshëm të vendimit gjyqësor dhe shqyrtimit edhe të shkresave tjera të lëndës gjen 

se: 

 

Kërkesa për rishqyrtim të jashtëzakonshëm të vendimit gjyqësor është e pabazuar. 

 

Nga shkresat e lëndës rezulton se me aktgjykimin e Gjykatës Themelore në Prishtinë-

Departamenti për Çështje Administrative, A nr.280/17 i datës, 04.02.2020, në parag. I. të 

dispozitivit, Aprovohet në tërësi kërkesë padia e paditësit J.A., nga ... si e bazuar. Në parag. II. 

Anulohet Vendimi i MPMS- i Komisionit Ministror për shqyrtimin dhe vlerësimin e ankesave 

me rastin e ndërprerjes së pensioneve të dyfishta në Prishtinë, i datës 27.12.2016 ,si dhe Vendimi 

i MPMS-DP në Prishtinë i datës 15.09.2016 ,me të cilin i është ndërprerë Pensioni 

Kontributpagues i moshës dhe mbetet në fuqi Vendimi i datës 05.08.2016, për njohjen e të drejtës 

në pension Kontributpagues të moshës. Në parag. III., Paditësit i njihet e drejta në dy skema 

Pensionale, ate Kontributpagues të moshës, sipas Vendimit të datës 05.08.2016, si dhe ate të 

Invalidit Civil të Luftës sipas Vendimit të datës 17.12.2019 dhe në Parag. IV., Detyrohet e 

paditura MPMS që paditësit J. A., në mënyrë retroaktive, t’ia paguaj shumën prej nga 

172.00€uro,(Njëqindeshtatëdhejtëedy euro) për muaj , në emër të Pensionit Kontributpagues të 

Moshës, prej datës 15.09.2016, deri më 31.12.2018, ndërsa nga kjo datë e deri në 

plotfuqishmërinë e këtij aktgjykimi, shumën prej nga 197.80 €(njëqindenëntëdhjetëeshtatë€uro 

e 80 cent). Ndërsa pas kësaj kohe paditësi do të paguhet në baza mujore për dy skemat Pensionale  

të cekura si në parag. III. të këtij aktgjykimi, ate Kontributpagues të Moshës si dhe ate të Invalidit 

të Luftës në shumën e cila do të jetë e aplikueshme për këto lloj pensione. Ky aktgjykim është 

vërtetuar me aktgjykimin e kontestuar të Gjykatës së Apelit, AA. nr. 353/2020, të dt. 28.05.2021, 

ndërsa  është refuzuar si e pabazuar ankesa e të paditurës kundër tij. 

 

Gjykata Supreme duke vendosur sipas kërkesës për rishqyrtim të jashtëzakonshëm  pasi shqyrtoi  

aktgjykimin e kontestuar, atë shkallës së parë dhe shkresat e tjera të lëndës gjen se, gjykata e 

shkallës së dytë ka vendosur drejtë me refuzimin  si të pa bazuar  të ankesës së të paditurës dhe 

me vërtetimin e aktgjykimit të gjykatës së shkallë së parë. 

 

Nga provat në shkresa të lëndës vërtetohet se në procedurë administrative organi i paditur me 

vendimin e saj të dt. 15.09.2016, e shfuqizon vendimin nr. ..., të dt. 02.04.2014 dhe paditësit i 

ndërprehet pagesa e më tejme e Pensionit Kontributpagues të moshës prej dt. 15.09.2016, me 

arsyetim  si në kuptim të nenit 16 të Ligjit për Skemat Pensionale sepse, paditësi është duke 

shfrytëzuar të drejtën e Pensionit Invalidor të Luftës si e drejtë me e favorshme për përfituesin. 

Kundër këtij vendimi paditësi ka ushtruar ankesë në shkallën e dytë i cili me vendimin e tij nr. 

Prot...,  të dt. 27.12.2016, e refuzon ankesën e tij ndërsa e lenë në fuqi vendimin e shkallës së 

parë.  

 

Gjykata e shkallës së parë gjatë vlerësimit të ligjshmërisë së vendimit përfundimtar të organit të 

paditur sipas padisë së paditësit vendos meritorisht si në kuptim të nenit 43.3 të LKA, si në 

diapozitiv të aktgjykimit të cituar si më lartë duke i anuluar vendimet e të paditurës dhe duke ia 

njohur të drejtën paditësit në dy pensione, sipas konkludimeve në arsyetim ndër të tjera se, 

paditësi ka të drejtë në dy pensione sipas nenit 23 par. 2 të Ligjit  nr. 04/L-054, për statusin e të 

drejtave të dëshmorëve invalidëve veteranëve pjesëtarëve të UÇK-së ,viktimave civile  dhe 

familjeve të tyre, sepse i ka përmbushur të gjitha kriteret e invalidit civil të luftës prej vitit 2001, 

gjer sa nga data 03.04.2014, ka filluar të shfrytëzoj edhe të drejtën në pension bazë me arritjen e 

moshës së pensionimit 65 vjetë, dhe pastaj nga data 01.01.2016, i është njohur pensioni 

kontributpagues i moshës, i cili përfshin pensionin bazë dhe pensionin e strukturës kualifikuese 

dhe kohëzgjatjes së  pagesës së kontributeve pensionale. Pretendimet e të paditurës MPMS-DP, 

se sipas nenit 16 të Ligjit nr.04/L-131 Për Skemat Pensionale të Financuara nga Shteti ,se citim 

,”personat që janë përfitues të cilit do pension të skemave pensionale të përcaktuara me këtë ligj 

nën asnjë rrethanë nuk mund të jenë përfitues të ndonjë pensioni tjetër nga skemat e veçanta 

pensionale të cilat menaxhohen dhe administrohen nga Ministria”, i refuzon si jo të bazuara 

duke vlerësuar se kjo dispozitë ligjore nuk mund të aplikohet në rastin konkret pasi që neni 23 i 

Ligjit  nr. 04/L-054, është dispozitë e ligjit të veçantë, i cili nuk është shfuqizuar me ligjin nr. 

04/L-131, gjer sa vlerëson se e drejta në pension kontribut pagues është e drejtë themelore e 

njeriut  dhe nuk mund të ndahet nga pensioni bazë për shkak se janë paguar kontributet, prandaj 

nuk mund ti mohohet kjo e drejtë e garantuar me ligj. Lidhur me këtë të drejtë bazohet edhe në 

vendimet-praktiken e GJEDNJ.  

 

Gjykata e shkallës së dytë në procedurë ankimore e ka  pranuar si të drejtë dhe të ligjshëm 

qëndrimin juridik të gjykatës së shkallës së parë  kur ka gjetur se kërkesë padia e paditësit është 

e bazuar  nga se ka vlerësuar se aktgjykimi i ankimuar përmban arsye të mjaftueshme për të 

gjitha faktet relevante  për gjykim të drejtë  të cilat i pranon edhe kjo gjykatë, prandaj ka refuzuar 

ankesën e të paditurës dhe ka vërtetuar aktgjykimin e gjykatës së shkallë së parë.   

 

Duke u nisur nga gjendja e tillë e çështjes, kolegji i Gjykatës Supreme, qëndrimin juridik të 

Gjykatës së Apelit në tërësi e aprovon si të rregullt dhe të bazuar në ligj, sepse aktgjykimi 

kontestuar dhe as ai i shkallës së parë, nuk janë të përfshirë me shkelje të dispozitave  ligjore të 

procedurës, dhe as me shkelje të së drejtës materiale, ashtu si pretendon e paditura në kërkesë 

për rishqyrtim të jashtëzakonshëm të vendimit gjyqësor.   

 

Pretendimet e paditësit si më lartë në kërkesë, si dhe theksimet e  tjera, se gjykata e shkallës së 

dytë ka dhënë arsyetim të mangët me refuzimin e ankesës, duke ju referuar kryesisht aktgjykimit 

të shkallës së parë, se paditësit nuk i takojnë dy pensione, pensioni bazë  dhe ate “të zhdukurve 

civil”, duke e pasur parasysh nenin 16  të Ligjit për Skemat Pensionale të Financuara nga shteti,   

si dhe theksimet e tjera se, kemi të bëjmë me padi të pa afatshme etj., kolegji i Gjykatës Supreme 

këto pretendime dhe të tjerat si në kërkesë  i shqyrtoi në tërësi në baza ligjore dhe i refuzon si jo 

të qëndrueshme  dhe me ndikim për të vendosur ndryshe në këtë çështje  nga ajo e vendosur nga 

gjykatat e instancave më të ulëta si në aktgjykimet  e tyre, sepse  neni 23, par.2, i Ligjit nr. 04/L-

054, në fuqi prej 31.12.2011, është dispozitë e ligjit të veçantë, “lex specialis”, cili përcakon se, 

citim “ Shfytëzuesit e pensionit bazë, mund të realizojnë të gjitha të drejtat dhe benificionet e 

përcakutara me këtë ligj, nëse i përmbushin kushtet dhe kriteret sipas dispozitave të këtij ligji”. 

Gjer sa me asnjë dispozitë të Ligjit për Skemat Pensionale të Financuara nga Shteti, Ligji 

nr.04/L-131, i cili është ligj i më vonshëm, (në fuqi prej 05.06.2014,) apo me ndonjë akt apo ligj 

tjetër, nuk është shfuqizuar  neni  23 i cituar si më lart, i Ligjit nr.04-L-054.  Prandaj nuk është 

kontestuese se paditësi ka përmbushur kushtet ligjore për njohjen e të drejtës Invalid civil i luftës  

prej 01.07.2001. Gjer sa prej 01.01.2016,  edhe në Pension bazë dhe Kontribut pagues të Moshës 

të rregullt mujor, në bazë të kontributeve të paguara gjatë punës, ashtu si parashihet në nenin 8 

të Ligjit për Skemat Pensionale të Financuara nga Shteti (Ligji nr. 04/L-131),që është e drejtë 

ligjore e fituar me punë personale nga kontributet  detyrimisht të caktuara nga organi shtetëror 

kompetent gjatë kohës së punësimit. Kjo e drejtë  e fituar me punë duhet të konsiderohet me 

prioritet, më e favorshme dhe si e drejtë themelore e njeriut, andaj nuk duhet të privohet nga kjo 

e drejtë  as në rastin konkret paditësi, apo në raste të tjera personi i cili e arrin moshën e 

pensionimit si kontribut pagues në bazë të punësimit. 

 

Po ashtu janë jo të qëndrueshme theksimet në kërkesë se, padia e paditësit është e pa afatshme, 

sepse me asnjë provë  nga e paditura nuk dëshmohet ky pretendim, po ashtu nuk provohet se 

është ngrit si çështje në  fazat e më parme  të procedurës, si në përgjigje në padi, në gjykatën e 

shkallës së parë,  dhe as me ankesë në gjykatën e shkallës së dytë. 

   

Nga të cekurat si më lartë Gjykata Supreme gjen se gjykata e shkallës së dytë  në këtë çështje 

administrative juridike, drejtë ka aplikuar dispozitat ligjore procedurale të Ligjit për Konflikte 

Administrative dhe Ligjit për Procedurën Kontestimore, po ashtu i ka shqyrtuar pretendimet e të 

paditurës të rëndësisë vendimtare të paraqitura në ankesë, ashtu si parashihet në nenin 194 të 

LPK-së, të cilat i ka refuzuar si jo të bazuara, duke i pranuar në tërësi si të drejta dhe të ligjshme 

faktet relevante  të gjykatës së shkallë së parë  dhe të arsyetuara mjaftueshëm për të gjitha faktet 

vendimtare të parashtruara edhe me ankesë. Prandaj kjo gjykatë i pranon si të drejta dhe ligjore 

qëndrimet e gjykatave të instancave më të ulëta, sepse aktgjykimet e tyre nuk janë të përfshirë 

me shkelje procedurale apo me  zbatim të gabuar të së drejtës materiale, ashtu si theksohet në 

kërkesë të paditësit. Kjo gjykatë nuk gjen fakte se është cenuar ligji dhe e drejta materiale në 

dëm të palës së paditur. Aktgjykimet e kontestuar me kërkesë janë të qartë  dhe të arsyetuar 

mjaftueshëm  lidhur me  të gjitha faktet vendimtare. 

 

Nga sa u parashtrua  si më lartë dhe në bazë të nenit 54 parag.1, të LKA-së, u vendos si 

në dispozitiv të këtij aktgjykimi. 

 

GJYKATA SUPREME- PRISHTINË 

         ARJ nr. 77/2021, me datë, 11 Gusht 2021 

 

Procesmbajtës,           Kryetari i kolegjit, 

Sherif Krasniqi            Ragip Namani 


